siacalaia ama’a
hlimucaningutuhlana sala’a, talaili kumita ihlaku, tamuucuaku marinu,

pasakulai musalasala mahlukua ariatukurana.
siacalaiaisa ama’ana tam macuisa. maru siangusipa pakipuhlu kuhlaisai

ama’anaia pakiaturuaku, hlatumuaku kiahlahlamu ama’ana ““ macalaiaku

siacalaia ina’a tam langica. siacalaia ama’a mamua tam langica,
ihlau! ”

ucaniika kupakiapuhlua ama’a kari. siacalaia ama’ana ia marinu, rianua

pakiapuhluisa sikuatitipana. siacalaia ama’anaia angahlahlana sahlumu,

maniki micalivicu caihli vulahla riana matahlisau.
siacalaia ama’anaia sihlanga, ma ahla’amisanana pitacacuruna

masunguli.

siacalaiaisa ama’a ma siangusipa, manikia ama’ana kupakiapuhlu
siacalaisa aramuamuaraaku tumacacurunu siacalaiaisa ama’a. ta’iaraisaka

marapihli ta’iara karakuahla kupasalia, kuhlaisai maci pipasamia putusu

ihlaku umiiaps, ahla ruavici ihlaku musa vahlita takuliliungu.
maru ucani ari, puatusua ama’ana ihlaku musa umiapua. maru taparana

kuamaivavarangana umala matumuhlu aang, amiaku ama’ana ““ kaamu

mahlacu’aimanai mamua! umaukia ihlau kumaini! ” amihla ama’ana
“ umaukia ihlau, kumita ihlau kuvacukuia masasangaricuaku. ” karia

kani’ina, tamuucua apulavau tikiku.
kukucua ihlakua kuamaivavarangana, sapiisa ama’ana hlinutusamahlu.

ruavicia ama’a ihlaku mukakakua ariatekarana. ama’ana

